
BÓTHAR AN MHAIGHRE.


Bhí me lá beag aereach
Ag dul Bóthar an Mhaighre,
'Sé chas damh an spéirbhean
As Conntae Lughmhaighe;
D'fhiosruigheas féin di,
Ag iarraidh téamfaidh,
An bpósfadh sí gréasaidhe
As Conntae an Dúin.


An Spéirbhean.
Tá tú ag pléideadh,
'S char bh'áil liom féin thú;
Cha rabh mo spéis ariamh
In bhar nDún;
Tá an t-arán daor ann,
'S char chleacht mé féin é;
Badh mhíle b'fhéarr damh
I gConntae Lughmhaighe.


An Gréasaidhe.
A chailleach tútach
De threibh na mbrúideadh
Nach dtuigeann súgradh
'S nach n-aithnigheann greann!
Cha rabh mise acht 'súgradh
'S cha n-olc liom diúltadh
'S a liacht sin cúilfhionn
Beag deas 'sa' Ghleann.


Bíonn min agus plúr ionn
Agus ubhla cumhra
I n-áit na gcrústa
Bhíos agaibh ann;
Nuair a bhéidheas na doirse dúnta
Ar dhruim an diúltaidh
Béidh fáilte dhúbalta
Síos fá'n Ghleann.

